
560 തലശ്ശേരി രേഖകൾ

കൊമ്പഞ്ഞീൽ മഹാരാജരാജശ്രീ വടക്കെ അധികാരി ജെമിസ്സ ഇഷ്ടിവിൻ സായ്പ
 അവർകളുടെ സന്നിധാനങ്ങളിലെക്ക അമെഞ്ഞാട്ട നായര സലാം. കൊടുത്തയച്ചെ
 ബുദ്ധി പരമാനിക വായിച്ച അവസ്തെയും അറിഞ്ഞു. രണ്ടാം ഗഡു പണം
 കൊടുത്തയക്കെണമെന്നല്ലൊ എഴുതിയ പരമാനികയിലാകുന്നു. എതാൻ പണം
 സുബ്ബയ്യന്റെ കയിൽ 29നു തന്നെ കൊടുത്തയച്ചിട്ടും ഉണ്ട. ശെഷം പണം താമസിയാതെ
 പിരിച്ചു കൊടുത്തയക്കയും ആം. എന്നാൽ എല്ലാ കാര്യത്തിനും സന്നിധാനങ്ങളിലെ
 കൃപ ഉണ്ടായി നടത്തിച്ചു കൊള്ളുകയും വെണമെല്ലൊ. കൊല്ലം 974 മത മെടമാസം 31
 നു എഴുതിയത. എടവമാസം 7 നു ഇങ്കിരിയസ്സ കൊല്ലം 1799 മത മായു മാസം 18 നു വന്ന.
 അന്ന തന്നെ പെർപ്പാക്കിയത. ഓല.

1453 മത രാജശ്രീ വടക്കെ അധികാരി ജമിസ്സ സ്തിവിൻ സായ്പ അവർകൾക്ക
 കൊട്ടയകത്ത മുപ്പായ രാജാവ സലാം. നാം ഇവിട നിന്ന എഴുതിയയച്ച എഴുത്തിന്റെ
 മറുപടി വന്ന കത്തിന്റെ വിവരമാകുന്നത. നമ്മുടെ ശെലവിന്റെ അവസ്ഥക്ക
 മെടമാസംവരെക്ക ഇത്ത്ര ഉറുപ്പിക ഉണ്ടെന്നും രശീതിയും കൊടുത്ത ഇന്നെ ആളെ
 പക്കൽ കൊടുത്തയ ക്കണമെന്ന എല്ലൊ എഴുതി വന്നതിൽ ആകുന്നു. അതപ്രകാരം
 തന്നെ ചെയ്യാം. അതിന ഒരു ദിവസം താമസിച്ചാലും വെണ്ടതില്ലല്ലൊ. തൃച്ചരകുന്ന
 അടിയന്തരമല്ലൊ ആകുന്നത. ആയടിയന്തരത്തിന്റെ അവസ്ഥക്ക മെൽ സംസ്ഥാനത്ത
 കമിശനർ സായിപ്പുമാരിടെ കല്പന വരാതെ ഇവിട നിന്ന കിട്ടുക ഇല്ല എന്നും
 തങ്ങൾക്കതന്നെ അറിയാമെല്ലൊ എന്ന എന്നല്ലൊ എഴുതിയയച്ചതിൽ ആകുന്നു. നമുക്ക
 നല്ല നിശ്ചയം ഉണ്ടാക കൊണ്ടത്ത്രെ തങ്ങൾക്കതന്നെ എഴുതിയത. ഇപ്രകാരം
 എഴുതിവരാൻ സങ്ങതി പൊര എല്ലൊ. അടിയന്തരം സമീപിക്കകൊണ്ട വെഗെന
 വെണ്ടുന്ന അവസ്ഥക്ക തങ്ങൾതന്നെ മെൽ സംസ്ഥാനത്ത എഴുതിയയച്ച മറുപടി
 വരുത്തുകയൊ അല്ല നാം തന്നെ മെൽ സംസ്ഥാനത്ത എഴുതി അയച്ച വെണ്ടുന്നതിന്ന
 ഒക്ക കല്പന വരുത്തുകയൊ അത എത്രപ്രകാരം വെണ്ടുവെന്ന വിവരമായിട്ട എഴുതി
 വരികെയും വെണം. എന്നാൽ കൊല്ലം 974 മത എടവമാസം 1 നു എഴുതിയത. വിശെഷിച്ച
 ഇവിടുന്ന ഒര കാര്യം പറയണ്ടതും ഒന്ന ബൊധിപ്പിക്കണ്ടതും നൊമ്മുടെ ആവിശ്യങ്ങൾ
 വാങ്ങിക്കണ്ടതും ഇവിടവിചാരിക്കുന്ന. സായിപ്പിനൊട അല്ലാതെകണ്ടവെണ്ട എന്നത്രെ
 ഡെങ്കിൻ സായിപ്പവർകളുമായി പറഞ്ഞ എഴുതി വെച്ചിരിക്കുന്നത. ഇന്ന അതകൂടാതെ
 മറ്റൊരു സംസ്ഥാനത്ത നാം ബൊധിപ്പിക്കണ്ടതും ഇല്ല. അല്ല അതു ബൊധിപ്പിക്കണം
 എന്നവരികിൽ ഇന്നടത്തെന്ന വിവരമായിട്ട എഴുതി വരികയും വെണം. എന്നാൽ കാര്യ
ങ്ങളൊക്കെയും അവട തന്നെ പറഞ്ഞൊളുകയും ആം, എടവമാസം 7 നു ഇങ്കിരിയസ്സ
 കൊല്ലം 1799 മത മായുമാസം 18 നു വന്നു. അന്നു തന്നെ പെർപ്പാക്കിയ. ഓല.

1454 മത രാജശ്രീ കൊട്ടെത്ത മുപ്പായ രാജാവ അവർകൾക്ക രാജശ്രീ വടക്കെ

അധികാരി തലച്ചെരിത്തുക്കടി സുപ്രടെണ്ടൻ ജീമിസ്സായ്പെഅവർകൾ സല്ലാം. എന്നാൽ
 തങ്ങൾ എഴുതി അയച്ച കത്ത ഇവിട എത്തി. വർത്തമാനം മനസ്സിലാകയും ചെയ്തു.
 ഇപ്പൊൾ 73 മതിലെ വഹ കൊട്ടെത്തെ നിഗദി എന്റെയും നിൽപ്പായിരിക്കുന്നതകൊണ്ട
 ആയത ബെഹുമാനപ്പെട്ട കൊമ്പിഞ്ഞി ഖജാനക്ക ഇന്നപ്പൊൾ എത്തിക്കുമെന്ന നമുക്കു
 എഴുതിവരികവെണ്ടിയിരിക്കുന്നു. അതുകൊണ്ട ആ വർത്തമാനം കൊമ്പിഞ്ഞി
 സംസ്ഥാനത്തിങ്കൽ കെൾപ്പിക്കുംമ്പൊൾ പ്രസാദിച്ചിരിക്കുമെല്ലൊ. ശെഷം എരിങ്ങൊളി
 കടവു കടത്തുന്ന മാപ്പിള കഴിഞ്ഞ സംവത്സരത്തിന്റെ മാസംന്തൊരും നൂരീതു ഉറുപ്പ്യ
 തങ്ങൾക്ക ബൊധിപ്പിച്ചപ്രകാരം അവൻ നമെമ്മാടു കെൾപ്പിച്ചിരിക്കുന്നു. അതുകൊണ്ട

